
Rapport davart l’emprender: promoziun da talents 
 
 
Furma e dimensiun da la promoziun 
Clau ha visità durant duas lecziuns ad emna la promoziun da talents en ina gruppa interdisciplinara da 
tschintg scolars e scolaras. Durant l'instrucziun en la classa ha Clau lavurà vid las finamiras da l'instrucziun, 
dasperas ès el sa deditgà en il rom matematica a cumpetenzas cuntinuantas. La valitaziun en l’attestat sa 
referescha en tut ils roms a las finamiras da l'instrucziun da la 5. classa. 
 
 
Promoziun da talents en ina gruppa pitschna 
Process: Durant il segund semester da l'onn da scola current ha Clau lavurà vid il project cun il tema 
"univers". El ha acquistà autonomamain la savida tar il tema cun retschertgar en l’internet e far notizias 
surlonder. Clau ha mussà grond interess vid la tematica e grondas cumpetenzas da lavurar cun meds 
tecnics. Pertutgant la perseveranza e l'organisaziun da la lavur ha Clau savens duvrà sustegn da la persuna 
d'instrucziun. 
Product: Igl è reussì a Clau da documentar sia retschertga en ina buna moda e da preschentar ses resultats 
e sias enconuschientschas en ina broschura cun material illustrativ. La preschentaziun da sia lavur avant 
l'entira classa è stada ina gronda sfida per Clau. El è sa tegnì bain vid las incumbensas ed ha cuntanschì in 
resultat cuntentaivel. 
Success d'emprender: Clau ha retschertgà il cuntegn impurtant da ses tema elegì cun cleras finamiras e 
mess tut a scrit conscienziusamain. Cun quest project ha el emprendì bler en connex cun sias cumpetenzas 
transversalas. Oravant tut ha el pudì lavurar vid sia perseveranza e sia cumpetenza da preschentaziun. 
 
 
Remartgas: 
Entras quella sfida e la lavur autonoma durant la promoziun da talents ha Clau mussà dapli interess durant 
l'instrucziun en classa. Las finamiras da l'instrucziun ha el cuntanschì malgrà che el ha mancà duas lecziuns 
ad emna en classa.  
  
 
 
 
 
 
 
 
 
 
Cartatscha, ils 28 da zercladur 2019    Suttascripziun da la pedagoga curativa da scola 


